
GOUVÈNÈ HOCHUL BAY YON PRIM REKÒ 20.2 MILYON DOLA POU RANFÒSE 
REPONS SEKIRITE PIBLIK KONT VYOLANS DOMESTIK  

  
Envestisman Gouvènè a nan Inisyativ STRIVE Sipòte sivivan yo atravè estrateji ki 
baze sou prèv, ki santre sou sivivan, ki pran an konsiderasyon twomatis ak kilti  

  
Finansman yo sipòte 155 pòs nan 87 ajans fòs de lòd ak òganizasyon kominotè ki 

ede viktim ak sivivan yo epi ki fè agresè yo pran responsabilite yo  
  

Divizyon Sèvis Jistis Kriminèl Eta Nouyòk ak Biwo pou Prevansyon Vyolans Domestik ap sipòte efò 
aplikasyon yo  

  
Envestisman sa a swiv chanjman esansyèl ak lojik nan lwa sou dekouvèt nan 
Nouyòk ansanm ak finansman adisyonèl pou sipòte sivivan yo nan bidjè ane 

fiskal 2026 ki deja apwouve a  
  
  
Gouvènè Kathy Hochul anonse jodi a yon envestisman ki etabli yon envesitsman rekò 
20.2 milyon dola pou elaji efò yo pou diminye vyolans ant patnè entim nan 17 konte 
deyò Vil Nouyòk. Finansman sa a pèmèt Divizyon Sèvis Jistis Kriminèl Eta (State 
Division of Criminal Justice Services, DCJS) a sipòte 87 ajans fòs de lòd ak 
òganizasyon kominotè atravè inisyativ Rediksyon Sible nan Vyolans kay Patnè Entim 
nan tout Eta (Statewide Targeted Reductions in Intimate Partner Violence, STRIVE) a, 
yon kolaborasyon inovatè ki mete ansanm biwo pwokirè, biwo cherif, ajans polis 
minisipal, depatman libète kondisyonèl ak founisè sèvis.  
  
"Sekirite Nouyòkè yo se pi gwo priyorite mwen, e mwen angaje m pou m sèvi ak tout 
zouti nou genyen pou sipòte nenpòt moun ki janm santi yo pa an sekirite lakay yo." 
Gouvènè Hochul te deklare. "Finansman rekò sa a pral sove lavi epi diminye vyolans lè l mete delenkan 
sou avètisman epi asire viktim ak sivivan ki pi riske yo resevwa pwoteksyon ak sipò yo bezwen ak 
merite."  

  
Nouvo envestisman sa a pral finanse 155 pòs ki enkli anketè, detektif, analis krim, 
kowòdonatè, ak avoka pou sipòte ekip miltidisiplinè ki konpetan ki travay pou diminye 
vyolans nan fanmi epi ogmante kapasite sivivan yo pou sekirite.  
  



Inisyativ STRIVE la ankouraje yon repons kominotè kowòdone ki baze sou pratik ki 
santre sou sivivan, ki pran an konsiderasyon twomatis epi ki adapte pou kilti. STRIVE ki 
baze sou modèl inisyativ Eliminasyon Vyolans ki Enplike Zam (Gun Involved Violence 
Elimination, GIVE) Divizyon Sèvis Jistis Kriminèl la te egzije patnè nan chak konte pou 
devlope yon plan konplè lè yo sèvi avèk youn oswa plizyè estrateji ki baze sou prèv ki 
kenbe agresè yo responsab epi ogmante kapasite sekirite viktim yo.  
  
Komisè Divizyon Sèvis Jistis Kriminèl Eta Nouyòk la, Rossana Rosado, te 
deklare, "Inisyativ STRIVE la baze sou siksè nou nan batay kont vyolans ak zam, lè l 
itilize menm kad ki baze sou done, ansanm ak teknik ki pwouve pou reponn ak vyolans 
nan relasyon entim. Nou remèsye Gouvènè Hochul pou lidèchip li ak gwo envestiman 
sa a pou amelyore sekirite pou viktim ak sivivan yo."  
  
STRIVE mete aksan sou sis eleman kle: moun, aliyman, estrateji ki baze sou prèv, 
angajman, anplwaye ki konpetan epi ki jwenn sipò, ak siveyans ak evalyasyon. Inisyativ 
la mete yon konsantrasyon espesyal sou ka ki gen gwo risk kote viktim yo ap fè fas ak 
yon gwo risk pou blesi grav oswa lanmò. Ekip yo pral itilize evalyasyon bezwen, kat 
jeyografik sistèm, ak analiz pwoblèm pou konsantre efò yo sou ka ki gen pi gwo risk yo.  
  
Founisè kominotè yo pral asire repons yo aliyen ak sèvis ki egziste deja nan nivo eta, 
lokal, ak federal—enkli sèvis sosyal, pwobasyon ak pwogram asistans pou viktim. Yo 
pral swiv ak evalye pwogrè yo nan sèvi avèk zouti ki swiv tandans epi enfòme ajisteman 
yo. Lè yo itilize konesans lokal ak done solid, ekip yo pral aplike youn nan twa estrateji 
ki pwouve pou diminye vyolans domestik:  

• Modèl Ekip Entèvansyon pou Ka Vyolans Domestik ki gen Gwo Risk 
(Domestic Violence High-Risk Team Model)  

• Pwogram Evalyasyon Peryòd Letalite pou Fòs de Lòd yo (Lethality 
Assessment Program for Law Enforcement)  

• Entèvansyon kont Vyolans sou Patnè Entim (Intimate Partner Violence 
Intervention)  

  
Senk biwo Pwokirè Distri Vil Nouyòk yo chak resevwa yon pati nan 5 milyon dola pou 
amelyore repons sekirite piblik la fas ak vyolans nan relasyon entim epi pi byen reponn 
ak bezwen viktim ak sivivan yo atravè efò pou ranfòse ka bonè, evalyasyon pou 
idantifye epi bay priyorite a ka abi ki gen gwo risk, ansanm ak lòt estrateji ki sipòte 
sivivan yo epi fè moun ki komèt zak yo responsab.  
  
Direktè Egzekitif Biwo pou Prevansyon Vyolans Domestik (Office for the 
Prevention of Domestic Violence, OPDV) nan Eta Nouyòk la, Kelli Nicholas 
Owens, te deklare, "STRIVE se yon egzanp Repons Kowòdone Kominotè, yon bagay 
OPDV ak ajans eta patnè nou yo ap envesti ladan l epi ankouraje atravè tout eta a. Nou 
konnen lè tout sistèm yo ki kontre lè y ap reponn ak vyolans nan fanmi ak lòt krim ki 
baze sou sèks travay an kolaborasyon, sa bay pi bon rezilta pou viktim ak sivivan yo. 
STRIVE ka sove lavi. Mèsi, Gouvènè Hochul, pou sipò w bay efò sa yo epi pou soutyen 
w san rete anvè moun ki sibi vyolans ki baze sou sèks."  

Direktè Biwo Sèvis Viktim (New York State Office of Victim Services) Eta Nouyòk 
la, Bea Hanson, te deklare, "Finansman sa a ap ede kowòdone repons ant diferan 
sistèm – fòs de lòd, founisè sèvis pou vyolans nan fanmi, sèvis sosyal, ak swen sante, 
pami lòt – ki reponn ak vyolans ki baze sou sèks ak vyolans nan relasyon entim. Li pral 
ede tou elaji epi ranfòse aksè ak sipò ak sèvis pou viktim ak sivivan yo ka repran 
kontwòl sou lavi yo. Mwen remèsye Gouvènè Hochul pou lidèchip li ak angajman li pou 
sipòte sivivan vyolans nan fanmi ak viktim krim, epi nou fyè pou nou travay ak patnè eta 
ak lokal nou yo nan inisyativ sa a."  
  
Konte sa yo, yo chwazi sou baz kantite ak to vyolans domestik ak vyolans ant patnè 
entim, ap resevwa finansman atravè sibvansyon:  
  
Long Island  

• Konte Suffolk: 1,989,636 dola  

  
Mid-Hudson  

• Konte Dutchess: 711,221 dola  
• Konte Orange: 1,129,806 dola  

• Konte Westchester: 1,419,443 dola  

  
Rejyon Kapital  

• Konte Albany - 1,356,464 dola  
• Konte Rensselaer: 775,555 dola  

• Konte Schenectady: 1,177,640 dola  

  
North Country  

• Konte Jefferson: 647,344 dola  

  
Mohawk Valley  

• Konte Oneida: 918,308 dola  

  
Nouyòk Santral  

• Konte Onondaga: 1,876,478 dola  

  
Southern Tier  

• Konte Broome: $750,767  

  
Finger Lakes  

• Konte Cayuga: 573,407 dola  

• Konte Monroe: 2,299,070 dola  
• Konte Genesee - 480,516 dola  

  
Rejyon Lwès Nouyòk  

• Konte Chautauqua: 847,225 dola  
• Konte Erie: 2,379,496 dola  



• Konte Niagara: 904,660 dola  

  
Yon deskripsyon detaye sou jan finansman an divize pa konte, ajans lapolis ak founisè 
sèvis disponib sou entènèt. DCJS ap sipòte aplikasyon ak amelyorasyon nan fason 
ajans yo reponn ak vyolans nan relasyon entim, gras ak fòmasyon espesyalize ak 
asistans teknik ki soti nan ekspè nasyonal ak ekspè nan nivo eta a. Konte STRIVE yo 
pral benefisye tou aksè ak 11 Sant Analiz Krim Eta a, ki bay done, ransèyman ak sipò 
ankèt pou idantifye moun ki komèt krim epi konstwi ka ki ka pouswiv legalman.  
  
Lòt envestisman STRIVE baze sou chanjman esansyèl, ki sanse nan Lwa sou 
Dekouvèt Nouyòk (New York's Discovery Laws) yo nan bidjè ane fiskal 2026 ki adopte 
pou sipòte sivivan, rann moun ki komèt zak yo responsab epi sekirize dwa pou yon 
pwosè ki jis epi akselere. Chanjman yo mete an aplikasyon yo pral anpeche dosye yo 
rejte akoz erè teknik epi yo pral elimine ranvwa ak entèripsyon ki te lakoz viktim vyolans 
domestik ak lòt krim grav tounen sibi twomatis epi gen ladan tou 135 milyon dola pou 
pwokirè ak defansè pou asire yo respekte obligasyon pou pataje prèv, sa ki reprezante 
yon ogmantasyon 15 milyon dola konpare ak ane anvan. Bidjè ki adopte a ogmante tou 
finansman pou sant kriz pou vyòl pou premye fwa nan dis ane, ak prèske 13 milyon 
dola pou 52 sant Depatman Sante Eta a sètifye; li elaji aksè ak medikaman prevantif 
kont VIH pou tout sivivan agresyon seksyèl, pa sèlman sila yo ki gen mwens pase 18 
an; epi li amelyore aksè ak asistans piblik pou sivivan vyolans ki baze sou sèks.  

  
###  

  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

